





















"Отбасы банк" АҚ Комплаенс-бақылау басқармасы туралы ережеден үзінділер 
(сыбайлас жемқорлыққа қарсы іс-қимыл жөніндегі қызмет бөлігінде) 

















"Қазақстанның тұрғын үй құрылыс жинақ банкі" АҚ Басқармасының 2020 жылғы 23 шілдедегі шешімімен (№76 хаттама) бекітілген "Отбасы банк" АҚ Комплаенс-бақылау басқармасы туралы ережеге сәйкес сыбайлас жемқорлыққа қарсы іс-қимыл шеңберінде Комплаенс-бақылау басқармасы мынадай функцияларды жүзеге асырады:
1) келесі құжаттардың әзірленуін және өзектендірілуін қамтамасыз етеді:
Банктің сыбайлас жемқорлыққа қарсы іс-қимыл саясаты;
Банктің сыбайлас жемқорлыққа қарсы іс-қимыл жөніндегі нұсқаулықтары;
Банктің корпоративтік жанжалдар мен мүдделер қақтығысын реттеу саясаты;
сыбайлас жемқорлыққа қарсы іс-қимыл туралы заңнамаға сәйкес сыбайлас жемқорлыққа қарсы стандарт;
комплаенс-бағдарлама (жоспар) шеңберінде сыбайлас жемқорлыққа қарсы іс-қимыл мәселелері жөніндегі іс-шаралар;
	Банк қызметіне қатысты бұзушылықтар туралы хабарлау қағидалары;
2) Банктің корпоративтік (іскерлік) әдеп және мінез-құлық мәселелерін регламенттейтін ішкі құжаттарын келіседі;
3) Банкте мыбайлас жемқорлыққа қарсы іс-қимыл саясатының тиімділігіне қатысты ақпаратты жинауды, өңдеуді, қорытуды, талдауды және бағалауды жүзеге асырады;
4) "Сыбайлас жемқорлық тәуекелдеріне ішкі талдау жүргізудің үлгілік қағидаларын бекіту туралы" Қазақстан Республикасы Мемлекеттік қызмет істері және сыбайлас жемқорлыққа қарсы іс-қимыл агенттігі төрағасының 2016 жылғы 19 қазандағы № 12 бұйрығымен бекітілген Сыбайлас жемқорлық тәуекелдеріне ішкі талдау жүргізудің үлгілік қағидаларына сәйкес Банк қызметіндегі сыбайлас жемқорлық тәуекелдеріне ішкі талдауды жүргізеді;
5) Сыбайлас жемқорлыққа қарсы іс-қимыл жөніндегі уәкілетті органның бірінші басшысының және Банк Басқармасы төрағасының бірлескен шешімі бойынша жүргізілетін Банк қызметіндегі сыбайлас жемқорлық тәуекелдерін сыртқы талдауға қатысады;
6)  Банкте анықталған сыбайлас жемқорлық тәуекелдерінің мониторингін және оларды митигациялау және жою бойынша қабылданатын шараларды жүзеге асырады;
7) Банкте сыбайлас жемқорлыққа қарсы іс-қимыл және сыбайлас жемқорлыққа қарсы мәдениетті қалыптастыру мәселелері бойынша түсіндіру іс-шараларын жүргізеді;
8) Банк қызметкерлері үшін сыбайлас жемқорлыққа қарсы іс-қимыл мәселелері бойынша оқыту жүргізеді;
9)  Банк қызметкерлерінің сыбайлас жемқорлыққа қарсы іс-қимыл саясатын және корпоративтік әдеп пен мінез-құлық мәселелерін сақтауын бақылауды қамтамасыз етеді;
10) Банк ұжымында жалпы қабылданған моральдық-этикалық нормаларға сәйкес келетін өзара қарым-қатынас мәдениетін қалыптастыруға жәрдемдеседі;
11) мемлекеттік функцияларды орындауға уәкілеттік берілген адамдарға теңестірілген адамдардың Басқарма құзыреті шеңберінде Заңда белгіленген қаржылық бақылау шараларын және сыбайлас жемқорлыққа қарсы шектеулерді сақтауын қамтамасыз етеді;
12) Банктің құрылымдық бөлімшелерінің комплаенс-бағдарламада (жоспарда) көзделген сыбайлас жемқорлыққа қарсы іс-қимыл мәселелері жөніндегі іс-шаралар жоспарын әзірлейді және оның орындалуына мониторинг жүргізеді;
13) мүдделер қақтығысын, оның ішінде Банктің жұмысқа орналастыру, сатып алу және бизнес-процестерін анықтау, мониторингілеу және реттеу жөнінде шаралар қабылдайды;
14) Банкте сыйлықтар беру және алу мәселелерін реттеу жөнінде шаралар қабылдайды;
15) контрагенттердің сенімділігін кешенді тексеруді жүзеге асырады;
16) Банктегі сыбайлас жемқорлық фактілері туралы өтініштер (шағымдар) негізінде қызметтік тексерулер мен тергеулер жүргізеді және/немесе оларға қатысады;
17) сыбайлас жемқорлыққа қарсы заңнамадағы, Банктегі сыбайлас жемқорлыққа байланысты істер бойынша сот практикасындағы өзгерістерге мониторинг пен талдау жүргізеді;
18) Банктің құрылымдық бөлімшелері мен қызметкерлерінің сыбайлас жемқорлыққа қарсы шараларды іске асыру тиімділігіне бағалау жүргізеді;
19) қажеттігіне қарай және өткізілетін іс-шаралар шеңберінде Банктің құрылымдық бөлімшелері мен қызметкерлерінен сыбайлас жемқорлыққа қарсы іс-қимыл мәселелері бойынша ақпарат сұратады;
20) Басқарма төрағасына анықталған сыбайлас жемқорлық тәуекелдерін жою, банк қызметін ұйымдастырудың ішкі процестерінің тиімділігін арттыру жөнінде ұсынымдар енгізеді;
21) сыбайлас жемқорлыққа қарсы іс-қимыл жөніндегі уәкілетті органмен және мемлекеттік органдармен, квазимемлекеттік сектор субъектілерімен, қоғамдық бірлестіктермен, сондай-ақ өзге де жеке және заңды тұлғалармен өзара іс-қимыл жасайды. 
22) сыбайлас жемқорлыққа қарсы мониторинг жүргізеді;
23) сыбайлас жемқорлық мәселелері бойынша есептілікті дайындауды және сыбайлас жемқорлыққа қарсы іс-қимыл жөніндегі уәкілетті органға және (немесе) "Бәйтерек" ҰБХ" АҚ Сыбайлас жемқорлыққа қарсы комплаенс-қызметіне ұсынуды қамтамасыз етеді;
24) сыбайлас жемқорлыққа қарсы іс-қимыл мәселелері бойынша есептілікті дайындауды қамтамасыз етеді және комплаенс-тәуекелді басқару мәселелері бойынша есептілік шеңберінде Банктің Директорлар кеңесіне мерзімді негізде ұсынады;
25) "Бәйтерек" ҰБХ" АҚ Сыбайлас жемқорлыққа қарсы комплаенс-қызметін Банкте сыбайлас жемқорлық белгілері бар бұзушылық фактілері туралы хабардар етуді қамтамасыз етеді.
26) комплаенс саласындағы уәкілетті органдар мен кәсіптік ұйымдар өткізетін оқыту іс-шараларына қатысу арқылы қызметкерлердің кәсіби біліктілігін ұдайы арттырып отырады.
27) Басқарма төрағасы тарапынан ықтимал сыбайлас жемқорлық құқық бұзушылықтар туындаған кезде Заңның 24-бабының 1-тармағына сәйкес уәкілетті мемлекеттік органдарға жүгінеді;
28) Қазақстан Республикасының заңнамасында және Банктің ішкі құжаттарында көзделген өзге де функцияларды жүзеге асырады. 





